
FRANCESCO ANTONIO MANCINI

Il poeta Francesco Antonio Mancini, nato nello stazzo
di Nasoni, presso /Aglientu nel 1896, era nipote di-
retto del famoso poeta improvvisatore Giovanni Bat-
tista Uscidda noto Burricchéddu.

Il poeta Burricchéddu era contemporaneo dell'altro
celebre poeta Pétru Alluttu e a questi teneva degna-
mente testa nelle gare poetiche estemporanee.

Dai pochi racconti tramandati oralmente, abbiamo sa-
puto che Francesco Antonio Mancini era pronipote di
una nota e singolare poetessa conosciuta per le sue
complicate mode: Giovanna Francesca Burricca ma-
dre di Burricchéddu.

Mancini amava confrontarsi spesso con l'altro illustre
poeta estemporaneo Ghjaseppa di Scanu, ma purtrop-
po, di quelle lunghe dispute poetiche, sono arrivati a
noi solo questi mutt:

Mancint:
Bongiornu ziu di Scanu...
V'aggju chici pa' ispecchju.
Abali chi séti ‘ecchju
vi focca a anda appianu.

di Scanu.

Ancéra aggju folza e tinnu
cu' la stessa fantasia.
Maccari chi vecchju sia,
no mi gagna lu piccinnu.
Mancini:

No valini li strambotti,
dacchi lu fempu € passatu:
dacchi lu séli é calatu,
appressu ‘eni la notti.

ar Scanu.
No ¢ faiddata mala,
perd a me ho m'intona:
candu la ciurrata é bona,
lu séli cala e no cala.
Sebastiano Scanu



Di me pocu é iscittu lu mintéu

Di me pocu & iscittu lu mintou
D'infatti no mi crédu e no mi sentu
Si c'e lu chi vé fa lu spirimentu

Pal cunniscimmi pé fa lu cumpréu

Chi mai pa |'amicu no mi céu

Tuttu lu pocu c'hagghju li prisentu
Perd imme ca cilca lu talentu

E pegghju di cilca lu pilu ill'éu

No mi cou e ca vo sighi la tratta
Lu ch’e cilchendi figghjulia be

Chi cilca e lu chi cilca no agatta

Si unu cilca talentu da me

Torra délusu di la strada fatta
Lu chi vé incuntrd lu chi no c'é.




La ch'é sempri gentili e cumprita.

Da una mani gradita

L ‘auguri mi so’ ghjunti

La che in tutti li punti
Sempri gentili e cumprita.

Un paessagghju di ricréu
Da chiddi mani pit puri
Mi so’ ghjunti I'auguri
Pa I'onomasticu méu
Cussi li donia Déu

Bé e meddu e longa ‘ita.
La ché in tutti li punti ...

Come sempri senza ‘'ngannu
Lu sé pinséri e fantasticu
A me |u bonu anomasticu

E a te bon compleannu
Senza peni e senza dannu
Da lu céli faurita.

La ch'é in tutti Ii punti ...

Faurita da lu céli

Senza peni e senz'affanni
Lu compleannu a cent'anni
A te anima fidéli
Trascurri a gonfi ‘éli
Tutti li di di la chita

La ch’é in tutti Ii punti ...

Ghja chi tu préchi pal me
Lu stessu mi riferiscu
La di di Santu Franciscu
Agghju pricatu pal te
Tu ch'a tutti véi be

Cu la cuscenza pulita

La ché in tutti li punti ...



Piddendi I'occasioni

Cu istima e cun fiduccia
Ti salutigghjiu Pitruccia
Cun solertiintinzioni

Pal fatti Francisc'Antoni
La s6 misara paltita

La ch’é in tutti Ii punti ...

Di te piddati piti cura
Cand'hai lu tempu canta
Sidde cioana una pianta
No veni in fiuritura.
Dapéi ch'éra matura
Chista pianta e fiurita
La ché in tutti li punti ...

No socu si tu lu sai

Perd éu till'ammentu

La scenzia e lu talentu
Fiéri e no si sicca mai.
Di I'omu |'abilitai

Cu l'anni s'e ingrandita
La ch'é in tutti Ii punti ...

La to' bedda poésia

Cilca di continua

In festa e innalligria
Palchi la bon'almunia

E'in lu Céli sancita

La ch'é in tutti Ii punti
Sempri gentili e cumprita,



La poesia nasci insembi a |'omu

L'estru galanti di la poesia
L'ereditigghja la madre nattura
Un poeta da sendi criatura
Sent'una singolari nostalgia

Li versi senz'amparu cun maistria
L"éscini regolari e a misura

Si dapdi s'agghjugni la cultura
Aumenta di pit la fantasia

La poesia nasci insembi a |'omu

E no e chi poeta si diventa

Pal passioni o pa ispirimentu

Eun sigrettu chi no si sa comu
chi cu I'omu sviluppa e aumenta
Lu prodiggjiu, lu donu e lu talentu

Lu punissi d'intentu pocu ‘ali
Siddu no v'é la scenza naturali.




Amicu caru

L'amassi unu cu l'altu & un dovéri
Eu a tuttu lu mundu véddu bé
Amicu caru l'incuntrd a té

Décu di chi m'ha fattu piacéri

Mavuli e ca m'ha dittu chi tu éri
Piacirédsu d'incuntra a me
Ed'dgghji semu chici tutt'e tre
Estrési di idéi e di pinséri

Ma par'esse sincéri amichi cari
La méa & sélu un infarinatura
Chi cu un sélu suffiu scumpari

No & cosa profunda e ne di dura
Anzi vi décu di par'esse chjiari
Ch'é di I'angénu un'accapitatura

Chista spiculatura siddu docu
Di lu méu vi resta assai pocu.

Tutti emu lu drittu di sta béni

No disiciu d'aé li polti abbalti
D'undi v'a pratta e oru in cantitai
No & onestu a disicia assai

Pa irricchissi e pal mitti a palti

Ma si pa no aé li pasti salti
No faré a niscitnu caritai
Chi si lu neccessariu no hai
No n'hai tu e ne ni dai a I'alti

La palti déi aé dugna fidddlu

Di dina o di casi o di tarréni
L'ereditai ho & d'unu solu

La palti a tutti canti ci appalteni

E no unu félici e I'altu in délu
Si tutti emu lu drittu di sta béni.



A Déu voddu grazii turranni

A Déu véddu grazii turranni

Di I'assistenza séia tutta canta

Pa la s6 previdenza ghjusta e Santa
Possu 'inni di gléria cantanni

Chi si nasci e ci assisti a viné manni
L'omini, |'animali e dugna pianta

Eu lu middi e néicentu ottanta
Hagghju cumpritu |'ottantacinc'anni

No & pal fanni di me una stéria,
Chi sempri poca cosa socu statu,
Pero véddu rindi ondri e gloria

A Déu pal chist'anni chi m'ha datu
Pa irriconoscenza e pal mimadria
Sia lodatu e irringraziatu.

Déu Superanu un'anima ci ha datu

Dugnunu chi a Déu e sumiddenti
Ha un colpu e un'anima immultali
Illu mundu dugnesséri viventi

Nasci e méri pal legghji naturali.

L'omu & fulmatu di cincu alimenti
Perd soltantu |'anima & vitali

Chi pal mézu d'un Déu Onnipotenti
Nutri I'alti alimenti temporali.

Uguali chiddu Déu Superanu

A tutti canti un'anima ci ha datu,
Ha la durata e a tempu e a locu
Fisicamenti dugna cristianu

E di cattru matérii fulmatu
D'aria, d'ea ,di tarra e di fécu

Da chi I'anima nostra sinni palti
Da chi manch'idda si felmani I'alti.



Chista ‘ita & un donu priziosu

Lu tempu allégru e lu tempu nuidsu
E né unu e ne I'altu mettu a palti
Dugna passagghju amaru e dulurésu
Lassa di middura li polti abbalti

Cu li mé novant'anni spiranzésu
Socu ancér'dgghji di pudé fa salti
Chista 'ita & un donu priziésu

Si la sapemu dividi cu I'alti

La palti bona e la palti ch'e mala
La palti sana e la palti malata
Di fisicu e ispessu di morali

Bona e dulci chi Déu ci rigala
E mala si da néi & procurata
Chi lu chi ista bé vé ista mali.

La culpa |'ha auta lu distinu.

Pensu chi éu candu generési

Fussi pal mamma causa d'affanni
Ma no socu e no possu raccontanni
Di candu |'esistenza iniziési
Minutti e ori, li di e li mési

So' passati e cussi so ghjunti I'anni
Li mé diffetti tutti, li mé danni

lllu sinu di mamma |'incuntrési

No mi li dési mamma pal dispettu
Li mali chi aisi in lu s6 sinu
Fusi di la nattura lu difféettu

E no ha culpa lu Mastru Divinu
Chi iddu mi ulia fa palfettu
La culpa I'ha auta lu distinu.



Aglientu méu stimatu

L'Aglientu méu I' Aglientu stimatu
L'ammintammi di te mi faci pena
Tu séi lu chi la 'ita m'hai datu

Lu middi e ottucentu, o tarr'amena,

Illu novantaséi socu natu

Vintottu magghju in una di sirena.

A undicianni mi hi socu andatu,

Tristu e pignendi, a palti d'Alzachena

Chist'e la scena di lu mé distinu.
Candu vi pensu mi scappa lu pientu
C'a dui anni com'’ un piligrinu

Socu turratu di néu a I'Aglientu.
Péi d'un'annu di néu in caminu
Com'un papéri in balia a lu ‘entu.

San Francesco d'Aglientu




Un annu a ogghji di |I'annu passatu
Tempiu caru pignimu pal té

Lu ‘intottu di luglio & arriatu

Un annu a ogghji di I'annu passatu
Lu middi e ndicentu ottantatre

Chi a Curragghja, ammintemuci be,
Ottu passoni lu focu ha brusgiatu
Chi si no & isminticatu a me
Nisciunu si sara isminticatu

C'ha lassatu lu luttu e la tristura
Di setti mammi e chindici olfanéddi
Abbandunati séli e abbattuti

Pinséti siddé manna la svintura
Chi m'hani dittu chi di chissi stéddi
Vinni so' tre a ca suldi, a ca muti

Li babbi sippilluti e tristi e séli
So arristati muddéri e fiddali

Pero prichemu chi la Provvidenza
Palc'a tanti familii divisu

Pa li ¢'hani subbitu a |'impruisu
Tanti duldri e tanta sofferenza

Da lu mundu e da Déu |'assistenza
Li dia da lu pientu e lu sorrisu
Agghjini autu |'eterna indulgenza.

La sofferenza di tanti passoni

Di Curragghja li vittimi e |'erdi
Agghju prisenti a distanza d'un annu.
Piddéti palti cun Francisc'Antoni

O Gaddurési méi ancora 'di
Di Tempiu la paldua e lu dannu

Palchi un annu no ha cancellatu
Chista sciatra di I'annu passatu.



Correzioni no ammettu

Un'espertu in la radiu Gallura
Passa pal controlla I'infrazioni
Pal cassisia publicazioni

Controlla attentamenti la fattura

Comu si crédi saggiu di cultura
Faci a dugn'unu la correzioni
Perd li poesii e li canzoni

So' cosi riselvati a la natura

La cultura ha lu massimu ‘alori

Chi I'omu lu trasfolma e lu completa
Chi li da fama, méritu e ondri
Irragghjunta di laurea la meta

P6 divinta duttéri o professéri
Ma no poeta si no & poeta

Cosa indiscretta palti di pazzia
Fassi poeta senza poesia.

La mania no selvi a fa lu fossu

Cu I'ugni di li mani in lu granittu
Ver'e chi pa la linga c'é un dittu
"Chi no ha ossu eppuru fiacca |I'ossu”

Mi scusia Signor Giuliu Cossu :
Palchi v'é intulci lu pezzu drittu
Chi éu di l'istrofi c'haggju scrittu
Manc'una frase cambia no’ possu

M’ ha iscossu chi m'hagghja currettu
Senza consensu la mé poesia

Ma manca no li ‘oddu di rispettu

Usu a tutti rigualdu e cortesia

Pero correzioni no ammettu
Di li me versi da nisciuna giuria

La poesia méa, be o mali,
Dé muri a lu statu originali.



La primmaéra da malzu e abbrili

La primmaéra da malzu a abbrili
Ha un'attrazioni seducenti

No si pé arrista indiffarenti
Candu la tarra sbéccia li so’ fili

A un mantu cussi primavérili
S'agatta tanti cosi sumiddenti

A la Pinducciu é confrontu aderenti
A li fiéri galanti lu so’ stili

La so' idea nébili e sottili

E luci luminésa incandescenti
No e una scrittrici solamenti

Di I'éra d'dgghji moderna e civili
Lu so’ cumpultamentu signurili
Da avvidé c'ha tutti li talenti

La bonta e |'ischietti sintimenti
So' curunati di beddi profili

Cun gratu cori e animu gentili

S'acquista la stima di la ghjenti
Si no li féssi chisti cumplimenti
Tandu bisogna di chi soc'un vili.




Di Saldigna e lucenti aurora

Li gusti di la ‘ita e li disici

In palti possu di c'agghjiu ottenutu
In |'ae finalmenti cunnisciutu
Duminica Pinducciu la scrittrici.

L'incontru séiu m'ha fattu félici
Ch'e assai |'ondri c'hagghju autu
E chi sempr'operésa hagghju saputu
C'annota lu chi pensa e lu chi dici

Chici o chindi cu |'estru in cumpagnia
Cun passioni si dilett'ancéra

Pal da bon frutti la s6 fantasia

Sara famédsa fin'a I'ultim'ora.

Pal lassa a li postéri una scia

Di la Saldigha & lucenti aurora

Ci onéra la miméria pit bedda:
La Pinducciu e la Grazia Deledda.

La fantasia

Unu ch'e sélu e no ha fantasia
Si e priu di 'iltu e di talenti
Eu pensu ¢'ard di li momenti
Di disispéru e di malinconia.

Lu c'ha lu donu di la poesia
Dialoghigghja cun céri e cun menti
Maccari chi no sia in mezu a ghjenti
V'e I'estru chi li faci cumpagnia.

La poesia a la passona influi
Un'ansia, un intensu piacéri
Chi la menti in lu spaziu cuncldi
Un cumulu di nébili pinséri.

Da unu ch'éra diventani dui
Cun intésa di gusti e di paréri.



La curona d'alloru a li poeti senza poesia

Estru galanti |'offési paldona

L'era moderna no véddu c'accusi

Lu tempu ¢ chistu e siddu no ti scusi
Tawvili ca diversu la rasgjona

O Musi di lu monti d'Elicona

D'una olta no' séti pit li musi

Chi ci n'ha in Gaddura fend'abbusi
Di I'ea 'ostra rinfriscanti e bona

La curona d'alloru la so' dendi

A li poeti senza poesia

Ma dugn'unu s'avvidi chi dipendi
Candu v'd un collega in la giuria

E pa I'amicu I'amicu si 'endi
No & palchi lu méritu vi sia

E una poesia straziata
Senza metru e di rima scumpagnata.

La dignitai awvilita

La dignitai di l'italiani

Ogghji no conta pit ch'e awvilita
La ‘ita stessa no & pil vita

Da li chi ci cridimu cristiani

Si diffindimu li dritti umani

La primma cosa ¢ diffindi la ita
Ma c'¢é da la mimdria sfugghjita
Di ca usaa principi sani

Li cristiani massisti o massoni
Semu in la stessa strada caminendi
C'él'erréri e nisciunu lu curregghji

Cu unu refferendu in unioni
Semu la stessa culpa pratichendi
Legalizzati da la stessa legghji

No si curregghji ne primma ne péi
Di chistu mali vulutu da néi.



Solitudine

Femina o omu a cassisia etai
S'incontra mali sidd'é a la séla

A me mi piaci a di la ‘iritai

La cumpagnia e la chi mi cunséla
Si unu e solu & paurosu assai
S'assuccunigghja si un'dia béla.
Si so' in dui no' timini mai

Da chi v'e lu fusili o la pistéla.
Unu chi a la séla & sempri statu

E tristu e annoiatu a tutti I'6ri,
D'assuccunassi ha sempri cuidatu.
Si so' in dui no hani timéri.

La femina cu |'omu accumpagnatu
folza e curagghju I'infundi |'améri.

Lu mundu di pinitenza

Erranti visittési un altu mundu
Undi si sconta di Déu |'offésa

E chi I'anima nostra ¢ in attésa

Di cunnisci lu tempu pit ghjocundu.

Chistu regnu saria lu sigundu
Chi I'anima di grazia e suspésa
Chist'e la palti chi in palti & Iésa
Ha fattu cumui da cima a fundu.

Chist'e lu mundu di pinitenza
D'undi si pulga lu spiritu umanu
E da celti piccati assoltu ‘eni.

Péi di la mancata ubbidienza
Siddu chi si ravvidi un cristianu
Lu paldonu e la grazia s'otteni.

Li peni d'un piccatu provvisériu
E sélu pa lu ch'entra in Pulgatoriu.



Lu mundu no s'é fattu dapareddu

Lu mundu no s'e fattu dapareddu
C'éra un mastru a puni lu fundamentu
Déu soltantu cun lu so'talentu

Pudia fa un mundu cussi beddu.

Ca fési da lu nudda tantu abbeddu,
Véddu di tarra e mari e filmamentu
Déu soltantu chi cun lu sé intentu
Lu mundu no pudia fallu meddu.

Beddu & lu mundu comu I'ha criatu
L'Eternu Padre, céli, tarra e mari,
Cun la s6 luci in un globu stellatu
Cun li muimenti regolari,

D'ésséri, mari e tarra ha populatu
Cun tutti I'alimenti necessari.
Cun rari principii di cidia

Ha fattu a néi in somiglianza séia.

Si si da senza méritu lu antu

Pocu in campu poetico mi sentu
L'elogi so’ pal me un'inghjustizia
Modestia no é e ne malizia

Si sempri suttummissu mi prisentu

Chi unu chi vé fammi un cumprimentu
E una coltesia d'amicizia

Natura avara chi pa I'avarizia

Diunu mi lassesti di talentu

Pocu mi sentu e mi dispiaci tantu
Chi ancédra no' I'agghjini cumprésa
Ch'é accapitatura lu mé cantu

E I'ondri e I'elogiu e un'offésa

Si si da senza méritu lu antu

Una passona in ghjiru v'eni présa.



Candu nascisi la mamma di Déu
Duimilanni s'abbrisi una 'janna

E in lu mundu lassési la scia

Pal chiddi dui spési in angustia
In Galilea Ghjuacchinu e Anna

Ch'éra par'una spdsa una cundanna
Si pal casu fiddéli no aia

In lu nasci a Nazaret Maria

Fusi pal tutti la ciéia pit manna

La ‘janna di lu primmu giubiléeu
S'abbrisi pal praca la schiavitu
Cu una luci abbalta a |'impruisu

Candu nascisi la mamma di Déu
La Santissima madre di Gesu
S'abbri la polta di lu Paradisu

Maria inni di gléria senz'angannu
Di duimila lu to compleannu.

Siddu canti lu t6 dialettu

Eu cun técu no mi sent'offésu
Forsi offésu sé tu, pa la censura
E si di contrariatti hai paura

Sta tranquillu, & processu suspésu

Eu no cantu lu Logudorésu

Chi socu natu e vissutu in Gaddura
E tu pal cunnisci la 16 bravura
Palchi ti prisintesti in Gaddurésu?

Lu Gaddurésu e facili pal me
Chi lu faéddu e lu cantu correttu
Lu cumprendu e mi focciu cumprindi

E cussi pensu chi sia pal te
Chi siddu canti lu t6 dialettu
Ti spieghi meddu illu ¢'hai di di.



Lu donu d'un poeta & un mistéru

Lu donu d'un poeta & un misteru
Ch'e pal natura la s6 fantasia

La cultura no faci poesia

Palchi da zeru si ripolta a zeru

L'Odisséa e |'Iliadi d'Omeru
Istudiu e cultura no' v'aia

Tutta la trama e la mitélégia
Dugna sugghjettu ti mustrési ‘éru

Omeru senza studiu insignési

La s6 cultura senz'aé cultura
Era cécu e a l'alti guidési
Abbrisi |'occhji a dugna criatura

Cu la sé poésia chi lassési
Fatta d'indacasillabi a misura.

La sé struttura imitésini tanti
Greco latinu e inn'italianu

Virgiliu Marroni Mantovanu

Fési in latinu |I'Enéidi canti

La Divina Cumedia di Danti

Fési in toscanu palch'éra toscanu
Lu metru fusi sempri in primu pianu
La rima péi & prestigghju galanti

Tanti poeta in linga italiana

Di li manni |I'esémpiu hani présu
E altetantu la ghjent'isolana
In dialettu beddu Gaddurésu

Eppuru ghjenti colta, cosa strana,
Hani la poesia vilipésu.



Agnulu Franciscu Giua

Di l'ottucentu, una storia c'e

Di Tempiu, rigoldi interessanti

Chi candu Carl'Albertu éra rignanti
Nominési in Gaddura un vice Re

Un passunagghju chi dési di se
Préi di lu s6 méritu impultanti
Timpiésu e di Tempiu abitanti
Ca la Saldigna fesi ondri, e be

Lu re a vice-re |'ha innalzatu
Chi lu rigoldu séiu & sempri friscu
In Gaddura da tutta la sé 'jenti

Faéddu di I'Illustri Magistratu
Lu Conti Duttéri Agnulu Franciscu
Giua,|' Altu Supremu Presidenti

La ‘jenti no lu sd, o si smintica
Di lu chi c'éra in un epoc'antica.

Omini di Saldigna in d'ugn’etai

Si s0 distinti, e lu nommu, no’ méri
Lu Conti Giua fusi, |'autéri

Di vulé fa a Tempiu Citai

Ch'aia autu piena faccultai

Da Carlo Alberto, pa lu sé valdri
Palchi pal diffindi Lu Tricoléri
Si 'ulisi impigna cun fideltai

Pal volontai di Casa Riali
Di fa dpari boni, si permetti
Lu Conti Giua in tuttu lu paési

Lu dédici d'ottobri, pal signali
Lu middi e ottocento trentasetti
A Tempiu Citai hominési

Stési elettu pa |'ondri résu
Lu prima Cittadinu Tempiésu.



Tocca pidda palti a tuttu costu

Pal no cridémmi chi ingrattu sia

A chist'appellu mi sentu ubbricatu
Datu chi ancéra a me éti invitatu
A vulé pidda palti in poesia.

Grazii pa la ‘ostra cortésia
C'ha autu I'illustri comitatu.
No pratendu chi sia primiatu
Si competenti e la 'ostra juria.

Sia soltantu una riconoscenza
D'aé a chist'appellu currispostu
Chi a me m'é parutu necessariu

Chi chista data & una ricorrenza
Chi tocca pidda palti a tuttu costu.
Pal Maria, la di di lu Rusariu,

Socu a I'anniversariu presenti
Pal fa tanti auguri a la sé jenti.




Lu stemma di Saldigna

Dugna paési, dugna nazioni

Ha d'un tfempu passatu la so' stéria
Dugn'epoca ha lassat'una miméria
O par'iscrittu o pal tradizioni

Pa irricoldu di dugna Regioni

Ha lu sé stemma d'una di di gloria
Ma talvolta ca vinci una vittoria
Sacrifichigghja intaressi e passoni

E la Regioni nostra ha lu stendaldu
Di figuri e di nébili deccori
D'una stéria antica assai dignha

Lu chi ondra lu pépulu Saldu
E la figura di li cattru Mori
Ch'é I'emblema e lu stemma di Saldigna

Digna figura chist'éréditai
Ch'é tramandata e no' mérara mai

Saldigna cara Saldigna stimata

Pal me sé' troppu bedda e troppu bona
Chi no c'ha in lu mundu un'alta zona
D'esse cussi amata e apprezzata

Da dugna Nazioni gareggiata

Comu si disicigghja una matrona
Cattrucent'anni li Re d' Aragona
L'hani padronizzata e dominata

Candu I'hani lassata li spagndli
In I'annu middi e setticentu inti
Entra in possessu la casa Savéia

Come si fussi unu raggiu di séli
Li cattru Mori lassani dippinti
Chi chiss'éra la stemma nostra e séia

Cun cidia pensu d'esse cattru erdi
Molti in Saldigna diffindendi a néi.



Lassa fa a Déu

Siunu s'éra fattu dapareddu
Comu saria stata la figura

Si fussi come fa una pittura
Dugnunu si saria fattu beddu

No socu siddu s'éra fattu meddu
Di comu faci la madre natura

Si créa Déu dugna criatura

No pé dacci nisciunu pit abbeddu

Meddu no pé crid nisciun'artista
Nisciunu po aé chissu vantagghju
D'aggala la natura illa nascienza

Déu da I'intendenzia e la ista
Un'anima la folza e lu curagghju
La ita stessa cu l'intelligenza

E in paltenza a critériu méu
Di com'e fendi e lassa fa a Déu.

Eu ca socu no mi'antu mai

Eu ca socu no mi'antu mai

Palchi presunzioni pocu n'agghju

Chi lu cridéssi o lu dassi un vantagghju
Pal me & una véra vanitai

Soc'umili e mi piaci I'umiltai

Ma no m'offendu pal dimmi cos'agghju
La paraula méa biffat'agghju

Ti 6ddu spiega si no la sai

A lu che vanitdsu li suzzédi
Comu saria capitatu a me
Cridendi d'aé vinta la paltita

Chi unu siddu si anta e si crédi
Péi chi veni cunnisciutu be
Ha di chiddu ¢'ha dittu |'asmentita.



Di lu Parnaso no socu un' atlteta

Di lu Parnaso no socu un’ atlteta
Li néi musi so li mé rivali

Lu chi mi dici chi socu poeta
M'¢ un'offésa e minni pari mali

Ch'a rigualdu socu analfabeta
Chi no cunnoscu li cincu vocali
Soc' ignoranti da la a la zeta

Li littari pal me so tutti uguali

Vali pocu la vana fantasia
Ca lodi senza méritu mi da
Mi passani pal féssu o pal buffoni

Chi unu e cunnisci la poesia
E I'alta cosa e lu sapélla fa
Di pasta séia cun precisioni

Francisc'Antoni no s'e mai illusu
Di chistu passatempu chi focc'usu.

D'estru poeticu so' senza

Cussi e hata la modern'usanza

Di fa a chidd'antica concorrenza
Comu sani d'aé la preferenza

Chi sempri so' istati in maggioranza

Lu c'ha cultura si da impultanza
Da esse iddi origgini di scienza
Perd d'estru poéticu so' senza
Di métrica, di rima e di sustanza

E cun baldanza impoltanza si dani
Di sapé tuttu cu la sé cultura

Di chiddu donu chi da la natura
No Iu poni sapé lu chi no’ sani

Si di talentu si nasci profani
Lu pruassi e pal fa brutta figura

La misura rimata in poesia
E lu s6 préggiu e la so simitria.



Di lu Parnaso no socu un' atlteta

Di lu Parnaso no socu un’ atlteta
Li néi musi so li mé rivali

Lu chi mi dici chi socu poeta
M’e un'offésa e minni pari mali

Ch'a rigualdu socu analfabeta
Chi no cunnoscu li cincu vocali
Soc' ignoranti da la a la zeta

Li littari pal me so tutti uguali

Vali pocu la vana fantasia
Ca lodi senza méritu mi da
Mi passani pal féssu o pal buffoni

Chi unu e cunnisci la poesia
E I'alta cosa e lu sapélla fa
Di pasta séia cun precisioni

Francisc'Antoni no s'e mai illusu
Di chistu passatempu chi focc'usu.

Arzachena




Lu chi cunfida in lu Signori

Dapéi d'ottantanni ancorabali
L'abbirintu c'haisi mi spaventa
Erami in novembre pal signali

Lu ‘inticattru pal ca sinn'ammenta

Lu ndicentu sédici annu tali

L'annu e di chi ancéra mi tulmenta
indrentu a una balca in tre bracciali
Mi si polta lu riu la currenta

In piena da un folti timpurali
Lu sé volume e la folz'aumenta

Chidda currenta d'un riu in piena
Dugn'unu podaria immagghjinassi
Chi di la molti paria la sfida

Ed'éu in chidda balca éra di scena
Da un momentu a I'altu a vultulassi
Currendi senz'aé nisciun guida

Perd lu chi cunfida in lu Signéri
Palchi sia in periculu no' méri.

Abali m'hani tutti abbandunatu

Aime comu socu divintatu

Di no' mirita pit nisciun diritti
In primma éra da tutti visittatu
Candu ricambiaa li visitti

Abali m'hani tutti abbandunatu
Mi pari chi cun tutti sia in litti
L'aé sapputu chi socu malatu
Passan’aggjettu e ci passani dritti

Chiddi visitti parenti e amichi

Chi a tutti vulia tantu be

Ogghji nisciunu mi rendi un salutu
Chidd'amichi mi parini nimmichi
Ogghji nisciunu s'ammenta di me
Come chi sia moltu e sippillutu.



Crettica a lu libru a cura di Giulio Cossu
(Nuchis 16 gennaio 1978)

Lu libru di li Musi di Gaddura

Nisciuna néitai m'ha cumossu,

Perd fa un ghjudiziu no possu,

A ghjenti di talentu e di cultura.
Primma di fa a |'alti una censura,

Mi figghjulu li panni c'hagghju indossu,
Possu fa sélu un‘osservazioni

A sigundu la mé oppinioni.

Sanna e Manconi un sevéru ghjudiziu
Hani lanciatu a chistu libru néu;
Timidamenti ancér'éu mi préu,

Pal di la méa fendi un sacrefiziu

Ohi candu si presenta un principiziu
Pa la paura si possu mi cou.

Lu libru néu chi chist'autéri,

A la Gaddura ha fattu pocu ondri.

L'erréri in cassisia cilcostanzia

No manca mai d'esse ghjudicatu;
Lu chi isbaglia & sempri critticatu,
Piti o menu a sigundu la mancanza,
Chi tutti aemu un pocu d'ignoranza,
L'analfabeta e lu laureatu

Li ¢'hani studiatu calche volta,

Li pari dritta la rasgjoni tolta.

Una rivolta s'é iscatinata,

In la Gaddura e in lu Logudoru

La poésia orhamentu e deccéru

Di métrica e di rima accumpagnata,
Li studidsi I'hani cambiata,

Punendi ramu a lu postu di |'oru.

Lu veldi alloru no ¢ pa li tonti,

Di fregiassi cun méritu lu fronti.



Di I'ea di lu Monti d'Elicona
Dici ch'é lintoratu lu poeta,

E ancéra chi sia analfabeta,

P6 deccorassi di chissa curona;
Perd si no ha estru una passona
La produzioni & incompleta.

Lu chi poeta si faci appusticciu
Dugn'dpara sara un'impasticciu.

E un capricciu lu c'ha la mania

Chi véddia lima senza ae la lima

La sustanza la métrica e la rima

S6 tre suréddi sempri in cumpaghia
Cosa chi la moderna poesia

Ha a chisti tre cosi poca stima.
Rima e metru ha lu sé puntu fissu
Chi lu sbagliu no veni mai ammissu.

In chissu libbru néu ch'é isciutu
V'ha di |'antichi beddi poésii

Ma V'ha cosi ridiculi stantii,

Chi sdlu cun ligghjilli haggju cridutu
Eu valgogna n'aria autu

A prubbica paricchji fessérii

Poésii cussi I'emu intési

Pa ischelzu in campagna o in paési.

Di l'alti Gaddurési li canzoni

Eu mi bécaria lu cappéddu

Di Don Baignu e Mattéu Cucchéddu
Don Birraldinu, cussi Tansu e Manconi.
Ma cu lu pannu néu li straccioni

Vulutu hani puni pal fa castéddu,

Pal chiddu stéddu chi no caglia mai
Vulutu hani canta lu taitai.



Chi bedda abilitai e chi talentu
Esémpiu di lode e di mistiéri.

Mi scusini sidd'hagghju altu paréri,
Perd d'apprua tuttu no mi sentu.

A chissi chi cun pienu accoglimentu,
Lu prémiu hani présu ad'Oziéri
Chistu stranu paréri ci dimostra,

Di canta véi chi I' éra ¢ la ‘ostra.

La nostra & un'usanza féra scena,
Di li versi a misura e irrimati.
Ogghji li versi sciolti so' usati,
Chi so' sempri pit facili un'appena.
Pal me no ¢ sigura la catena,

Cun tutti chisti I6lghi scatenati,
Siddu no so' liati una cu l'alta

No si sa si so' ghjusti o si ni falta.

A la ribalta & chidda usanza antica
La chi a la Saldigna I'ingrandisi.
Incolti e littarati so' divisi

Chi la rima pal celti & la innimnica.
La métrica a misura e pit fatica,
Che ca aggala li stroffi préccisi.
Sendi divisi poésia e prosa,

No possu billa pa la stessa cosa.

Un'alta cosa volaria di

A chissi ch'éti la cultura in manu

A chistu chi di studiu & proffanu
Fétivi in poésia cunnisci

Cun metru e cun rima rispundi

In dialettu o in'italianu

Sidd'aéti in manu |'arte e la natura,
no sipparéti la carri da |'ossu.

Lu libru di Ii Musi di Gaddura
Nisciuna néitai m 'ha cumossu,



La passioni

In un momentu di riflessioni
Cunfessu lu mé propriu piccatu
E mi felmu a la primma stazioni
Tristu e cu lu mé spiritu tulbatu

Pensu a Ghjésu chi fendi orazioni
Sangu da lu sé fisicu ha sudatu
Vistu chi lu momentu & arriatu
D'affrunta la s6 molti e passioni

Dicendi Déu méu Padre caru
Li sofferenzi méi vodd'affri
A Véi e pa l'intéra umanitari

A sigundu la ‘ostra 'ulintai
Agghjutétimi Padre a pudé bi
in chistu casu lu caliciu amaru

Oh cristianu rifletti un‘appena
Cun tutti canti li bonsensi toi
Chi vidaré chi dubita no poi

Si tu vi pensi cun menti sirena

Pensa lu mési ch'éra luna piena
Primma di Pasca la séra di ghjoi
Pensa a Ghjesu in fa |'ultima cena
Cumunichési I'Apéstuli séi

Lu ghjdi di la molti e passioni
Tstituisi I'Eucaristia

Eternu cibu di ridenzioni

A |'Aspéstuli dési e a Maria
Punendi fini a la sé missioni
Ill'oltu suda sangu in I'agunia.



Candu fési lu mundu lu Signori

Candu fési lu mundu lu Signéri

Ha fattu tuttu a la perfezioni

Fési la tarra a rotazioni

cumprendi un ghjiru in li vinticattr'ori,
E in un annu, in diversu tenori

faci un ghjiru di rivoluzioni.

Ha fattu I'animali e li passoni

Di dugna tipu e dugna culéri.

Lu Creadéri, lu Babbu Divinu,

A la perfezioni fési tuttu

In un istanti la sé béci santa.

Lu mundu di biddesa & un cialdinu
Sempri in fiuritura e dendi frutta
In la stasgjoni séia dugna pianta.

E tantu bedda I'épara divina

Chi ca vi pensa si prostra e s'inchina.

Mi paria abbondanti e ea bona

Chidda funtana di la poesia
Cridia di dura tutta la ‘ita
Ogghji l'ea chi v'éra s'& cumprita
Si 'idi chi sorgenti no v'haia
Tuttu I'aldéri chidda fantasia
S'¢inl'anda di I'anni esaurita
Da la rocca no éra scatturita

Da lu monti Parnaso no iscia.

Mi paria abbondanti e ea bona
Dicendi chi no dia manca mai
Invecci tutt'unnuna m'é mancata

Chidd'ea di lu monti d'Elicona
M'avvicu chi no' m'é duratassai
Chi in pienu ‘arru s'é siccata.



Tempiu caru

Tempiu caru Tempiu stimatu
Sentu d'aétti un'oblicazioni

E 6gghji in signu di devozioni

Di dedicatti un'éra haggjiu pinsatu
Chi illu t6 comuna socu natu

IIlI' Aglientu cand'éra frazioni
Inn'unu Stazzu chjamatu Nasoni
Par'appuntu illu sécculu passatu.

Natu socu illu middi e ottucentu
Novantaséi a vintottu di magghju
In chistu Stazzu vicinu a I'Aglientu.
E sendi a fini di lu me ‘iagghju
Tempiu voddu ditti lu chi sentu

Pa la stima chi sempri autu t'agghju
E un'omagghu di benevolenza
Par'un dovéri di riconoscenza.

Ttmpic = Wiale delba Mozione Ferrdnlark




Ogghji c'hagghju cumpritu novant'anni

La mé 'ita no socu a und'arréi

No véddu inn‘anticipu cantammi @)
A Déu véddu grazii turranni

In chista di di tutti |'anni méi

Lu middendicentu ottantaséi
Ogghji c'hagghju cumpritu novant'anni
Si da minéri si diventa manni

Lu méritu Signdri a te si déi.

Tllu novantaséi ill'ottucentu

Nasci lu ‘nnommu di Francisc'Antoni
C'ancéra no aiani cunnottu

Tandu illa frazioni di I' Aglientu

In unu Stazzu chjiamatu Naséni
Socu hat'éu di magghju a vintottu
Par'esse nottu voddu sta esattu

Ca novant'anni in Nuchisi m'agattu.

(1) in un manoscritto in possesso di Sebastiano Scanu
la seconda strofa é sostituita dalla seguente:
"ma oggji unu rigoldu ‘'oddu fanni”

Nuchis

Il perché di questa raccolta:

perché attraverso la lettura della stessa emergano i
pensieri intimi e non di colui che, intransigente prin-
cipalmente con se stesso, ¢ vissuto affamato di cul-
tura e che, da autodidatta e in maniera semplice e
profonda, ha affrontato i temi piu disparati che an-
cora oggi, a distanza di anni, risultano essere sem-
pre attuali e discussi.

Tutto cio e stato possibile grazie alla collaborazione
di Mario Pirrigheddu, esperto e amante della cultu-
ra sarda, al quale va il ringraziamento della famiglia
e grazie anche ai documenti e alle testimonianze dei
figli dell'autore:

Francesca, Lorenzina, Rosina, Battista, Pasquale,
Giulio e dei numerosi nipoti.

Grazie anche a Raffaele, promotore di questa rac-
colta, per mezzo del quale i tanti parenti, amici e
conoscenti potranno ricordare una persona della
quale "...pocu é isciutu lu mintdu".

Franca Accogli

